Årsmelding for Norsk Egyptologisk Selskap, året 2012
Våren 2012 var spesielt god og innhaldsrik. Hausten kunne nok vore betre, og grunna ein svært hektisk periode for styret vart årsmøte for 2012 utsett til januar 2013. 

Det har vore arrangert månadlege arrangement i Bergen med faglege innlegg og filmkveldar på programmet. Studentkafeen Ad Fontes ved historisk fakultet har vist seg svært godt egna, noko som kom spesielt godt til syne under framvisninga av dokumentaren Mummifying Allen, då interessa til tilfeldige gjester vart fanga. Det må her rettast ein stor takk til Pål og Synnøve som har stått for regien av dei fleste arrangementa i Bergen. 

I mars vart det dessutan skipa til studietur til London, og seks medlemar deltok (fleire hadde vore med dersom me hadde fått tildelt støtte frå Universitetet i Bergen). Programmet var fullpakka, og innehaldt besøk ved British Museum, guida tur i magasina ved British Museum, eksklusiv omvisning ved Petrie Museum of Egyptian Archaeology, rundtur på University Collage London, samt svært interessant møte vår søsterorganisasjon Egypt Exploration Society.

I Bergen vart det dessutan skipa til Egyptologisk laurdag med diverse lettare faglege innlegg. Oppmøtet kunne nok vore betre, men ein kan likevel konkludere med at arrangementet gav meirsmak både for NES og Universitetsmuseet i Bergen. 
I forbinding med kommunikasjonen som har vore mellom NES og museet har ein fått i stand ein avtale som gjer at alle NES-medlemar har gratis inngang ved UMB. Denne avtalen har me også fått i stand med Kulturhistorisk Museum i Oslo. 

Trass i at aktiviteten ikkje har vore fullt så stor i Oslo som i Bergen, må det nemnast at Anders og Henrik, i regi av Universitetet i Oslo, har hatt faste kurs i Mellomegyptisk. Dette håpar me det blir meir av!  
Medlemsbladet er ein stor suksess, og stor takk må rettast til redaksjonen for arbeidet som vert lagt ned. 
Til sist må det nemnast at fleire av medlemane har vore på fleire internasjonale egyptologiske arrangement, og slik promotert NES som eit oppegåande og aktivt selskap som høyrer heime i det internasjonale miljøet av egyptologar. 

Takk for året som har gått, og lukke til med det kommande!

